
 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 
۲۰/۱۰/۲۰۲۳                  شاه ولی ارین 

        
 

 تالبانو ته یو څو اړینې خبرې 
 
 

سره یې یو   ـ  یو څه زیات دوه کاله تیریږی چې طالبانو په هیواد کې سیاسي قدرت تر لاسه کړ، له ډېرو ستونزو سره
تآمین شو، فساد، رشوت بیروکراسي،   امنیت تر ډېرې کچې  او    د قدرت جزیرېشمېر چارې تر سره کړې دي، 

زورواکي ختمه شوه، نظام ورځ تر بلې د ټینګیدو په حال کې دی، په اقتصادي چارو کې د ځینو کوچنیو او سترو  
چې له جملې نه د قوشتیپې کانال د یادولو وړ   ؛دينې  اوړواندي رو  رسره مخ پ  ـ  نیمګړتیاوو سره  لهپروژو چارې  

دي. همدا ډول د ګمرکاتو له لارې د دولت د بودجې تقویه. د لسګونو معدنونو د استخراج قراردادونه سره له دې چې  
ورو د مسلکي کسانو د مشورو د تر لاسه کولو له لاری قانوني    ـ ځنې به یې قانونې بڼه ونه لری، امید شته چې ورو

 .یر او بڼه غوره کړي. دا هغه څه دې چې شوي، لیدل کېږی، چې هیواد وال ورته خوشحاله ديمس
 

 .ده چې د یوه دولت له پاره یوازی همدا چارې بسنه کوي؟ نه هیڅکله خو پوښتنه دلته دا
 

دولتونو تر منځ تېر تاریخ جوته کړي هر هغه حکومتونو چې قدرت یوازې یوه ګروپ ته منحصر کړي د ولس او  
 .واټنونه رامنځ ته شوي او ډېر ژر له سقوط سره مخ شوي دي

 

مشروعیت چې د   یجرګې له لارې هیوادن  ېزما په اند د تالبانو له پاره تر تولو لومړی په کار ده چې د یوې لوی
همدې جرګه  د ولس نه مشروعیت تر لاسه کول، په    .تر لاسه کړي  ، بهرني مشروعیت له پاره یو اساسي شرط دی

 .کې او همدا ډول د اساسي قانون د جوړیدو له پاره یو مسلکي ټیم جوړول
 

 :جرګه کې د بحث اړینې موضوع ګاني هپه لوی
 

د ګاونډیو هیوادو په اړوند په خاص ډول د پاکستان، ایران په هکله د هیواد د لوړو ګټو په نظر کې نیولو سره ــ    ۱
 ، مشخصه پالیسي غوره کول

 

 ،جرګې مشورتي نظر اخستل ېد دیورند د فرضي کرښې په هکله د لویــ   ۲
 

اخیستو په اړه د جرګې نظر او توافق   وله امریکا نه د شل کلنې جګړې د افغان وژنو او هیواد ورانونو د غراماتــ    ۳
 ،تر لاسه کول

 

 و افغان وژنې هیواد ورانونې دغرامات  ،د یرغلزموږ پر هېواد باندې  شوروي په ګدۍ ناستې روسیې نه    يوانخد پــ    ۴
 ،اخستو په هکله د جرګي توافق تر لاسه کول

 

ملګرو ملتونو او نړیوالو ته پیغام   يجرګې له لور  ېد طالبانو د حکومت د په رسمیت پیژندنې په هکله د لوی ــ    ۵
 ،ورکول

 

د تالبانو سیاسي موقف پیاوړي کوي او پورتني    ،جرګه او په جرګه کې پر پورتنیو مسایلو تصمیم او پریکړې  هلوی
 ، تصمیمونه پورتنیو هیوادو ته ستر ګواښ هم کیدای شي

 

هیوادو ته د خطر ګواښ نه    وپه لویه جرګه کې یو ځل بیا په تاکید سره پریکړه کول چې له افغانستان نه هیڅکه نور
 .شته

د جرګې له لورې د فني او مسلکي کادرونو د انتخاب او مقررولو له پاره د یو عالي کمیسون انتخابول او د همدې  
کمیسون له لارې د یو ریښتینې ټول شموله حکومت د شرایطو د پوره کولو له پاره د پاکو او سپیڅلو شخصیتونو چې 

په فساد کې ښکیل نه وي تشخیصول او په لازمو دندو   په تیر دولت کې یې په لوړو پوستونو کې کار نه وي کړي،
 .ګمارل

 

پورتني مسایل د تالبانو له پاره د داخلي مشروعیت د تر لاسه کولو په هکله په پوره توګه لار هوارولي شې، چې د  
 .دغو چارو عملي کول کوم ستونزمن کار هم نه دي 

 

هواروي او پاتې نور، هغه څه دې چې نه په شرعی    د نړیوال مشروعیت له پاره پنځوس سلنه پورتنۍ چارې لار
 . لحاظ، نه په کلتوري لحاظ او نه په افغاني لحاظ ستونزه پیښوي

 

 ود زده کړ  وینوځزده کړي، علم او پوهه د یو هیواد بنیادي اړتیا ده، نو ځکه طالبان مکلفیت لری چې د نارینو او ښ
)یونفورم( د اسلامي شرایطو په نظر کې نیولو سره د   له پاره شرایط برابر کړي، تعلیمي نصاب، مشسخص لباس

 .مکتبونو او لوړو زده کړو له پاره لار خلاصه او د یو فرمان له لارې اجازه ورکړل شي  
 

او مو ادارو  دولتي  په  نیولو سره  په نظر کې  احکامو  د شرعي، اسلامي  پاره  له  لباس د ښځو  د معین  سساتو کې 
 .)یونفورم( مشخص ترانسپورت په غوره کولو سره د کار اجازه ورکول

 

له نړیوالو سره تعامل د پورتنیو چارو عملي کول د تالبانو د حاکمیت اتوریته او اعتبار لوړوي او د رسمیت د پیژندلو 
صله را لنډوي، د هیواد د دښمنانو د نامشروع  ه ټوله کې لار هواروي، همدا ډول د ولس او حکومت تر منځ فابله پاره  

 .هلو ځلو مخه ډب کوي
 

که چېرې تالبان د رسمیت پیژندو پړاو تر لاسه کړ او لاندې درې اړینې چاری یې عملي کړای شوي د هیواد په  
 :تاریخ کې به یې حاکمیت ستر مقام تر لاسه کړي هیوادوال او راتلونکی نسل به تل پرې وویاړي

 

 ،روسیې نه د تیر یرغل او اشغال د دورې غرامات تر لاسه کولله  ــ   ۱
 

 ، له امریکا او ناټو غړو هیوادو نه د شل کلنې جګړې د غراماتو تر لاسه کولــ   ۲
 

د اروپایې هیوادو د پارلمان د مرستیال د تاکید او غوښتنې په نظر کې نیولو سره د دیورند د فرضي کرښې لغوه  ــ    ۳
 .بحري لار ته رسولکول او ځان 

 

چې پورته درې واړه غوښتنې د نړیوالو کانوانسینونو او د بشر د حقوقو په نظر کې نیولو سره د افغانسان قانوني حق  
 .دي
 

د طالبانو ملي هویت څرګندوي او د امریکا پاکستان له استخبارانو سره یې یې همدا ډول دغه غوښتنې او عملي کول 
 .اړیکو ادعا هم له منځه وړلای شيد نږدیوالي او 

 پای

